
ՏԵՂԵԿԱՆՔ 

<<Փախստականների և ապաստանի մասին>> օրենքում փոփոխություններ և լրացումներ կատարելու մասին>> օրենքի նախագծի վերաբերյալ ՀՀ նախարարությունների և պետական կառավարման համակարգի այլ մարմինների դիտողությունների և առաջարկությունների մասին 
	Դիտողության, առաջարկության հեղինակը, 
գրության ստացման ամսաթիվը, գրության համարը
	Դիտողության,
առաջարկության
բովանդակությունը


	Եզրակացություն
	Կատարված փոփոխությունները

	1. ՀՀ տարածքային կառավարման և ենթակառուցվածքների նախարարություն
21.11.2019թ. 
N 01/21.1/20627-19
	1. <<Փախստականների և ապաստանի մասին>> օրենքի (այսուհետ՝ Օրենք) 35-րդ հոդվածի 1-ին մասի  1-ին կետում սահմանել, որ  եզրակացությունը ազգային անվտանգության հարցերով լիազոր մարմնի կողմից տրամադրվում է միգրացիայի հարցերով լիազոր մարմնի դիմումը ստանալու պահից մեկ ամսվա ընթացքում։ Սահմանված ժամկետում եզրակացությունը չտրամադրելու դեպքում եզրակացությունը համարվում է դրական։
Առաջարկը պայմանավորված է այն հանգամանքով, որ Միգրացիոն ծառայության կողմից վարչական վարույթը իրականացվում է Օրենքի 45-րդ հոդվածով սահմանված ժամկետներում, մասնավորապես՝ եռամսյա ժամկետում։ Առանձին դեպքերում՝ օրենքով թույլատրվում է երկարաձգել այդ ժամկետը ևս երեք ամսով։ Սակայն, անհրաժեշտ է նշել, որ գործնականում Միգրացիոն ծառայությունը բավականին հաճախ ստիպված է լինում երկարաձգել վարչական վարույթի իրականացման ժամկետը ԱԱԾ համապատասխան եզրակացությունը չներկայացնելու դեպքում կամ ընդհանրապես որոշում կայացնել՝ առանց եզրակացության ստանալու, քանի որ համապատասխան եզրակացությունները կամ բավականին ուշ են տրամադրվում, կամ ընդհանրապես չեն տրամադրվում։ Մինչդեռ, ժամկետի հստակ սահմանումը կապահովի վարչական վարույթի արդյունավետ իրականացումը, անհիմն չի ձգձգի վարույթի ընթացակարգը և կապահովի Սահմանադրությամբ ամրագրված պատշաճ վարչարարարության սկզբունքի իրացումը։

2. <<Վարչարարության հիմունքների և վարչական վարույթի մասին>> օրենքի 57-րդ հոդվածի 1-ին մասի համաձայն՝ գրավոր կամ գրավոր հաստատված վարչական ակտը պետք է պարունակի հիմնավորում, որում պետք է նշվեն համապատասխան որոշում ընդունելու բոլոր էական փաստական և իրավական հիմքերը: Վարչական մարմնի հայեցողական լիազորությունների իրականացման արդյունքում ընդունված վարչական ակտի հիմնավորումից պետք է պարզ լինեն այն նկատառումները, որոնց հիման վրա վարչական մարմինն ընտրել է տվյալ լուծումը:
Մինչդեռ, ԱԱԾ կողմից ներկայացված եզրակացության հիման վրա Միգրացիոն ծառայությունը չի կարողանում հիմնավոր վարչական ակտ ընդունել, որովհետև որևէ ձևով կամ որևէ մասով չի ներկայացվում ազգային անվտանգության մասով փաստական և իրավական հիմքերի վերաբերյալ եզրահանգումները կամ այն նկատառումները, որոնք պետք է հաշվի առնել ազգային անվտանգության համատեքստում։ Ուստի, հաճախ նման եզրակացությունը դատարաններում դառնում է առարկայազուրկ  և վերջիններս այն՝ որպես պատշաճ ապացույց, չեն գնահատում։ Առաջացած խնդրին լուծում տալու նպատակով առաջարկում ենք սահմանել, ազգային անվտանգության հարցերով    լիազոր մարմնի կողմից տրամադրվող եզրակացության պարտադիր վավերապայմանները, մասնավորապես՝ սահմանելով, որ այն բովանդակում է.
ա) հարցի նկարագրությունը (նկարագրական մաս).
բ) եզրակացության ընդունման հիմնավորումը (պատճառաբանական մաս).
գ) ընդունված եզրակացության շարադրանքը (եզրափակիչ մաս)։

3. Նախագծի 1-ին հոդվածում Օրենքի 11-րդ հոդվածի 2-րդ մասում կատարվող լրացումն առաջացնում է իրավական անորոշություն։ Մասնավորապես, հարց է առաջանում տվյալ դեպքում արդյոք անձին անհրաժեշտ է ճանաչել փախստական և չտրամադրել ապաստան, թե անձը չի կարող նաև փախստական ճանաչվել։ Օրենքի 52-րդ հոդվածի 5-րդ մասի համաձայն՝ լիազոր մարմնի կողմից ապաստան հայցողին փախստական ճանաչելու մասին որոշումը ներառում է նաև ապաստան հայցողին Հայաստանի Հանրապետությունում ապաստան շնորհելու կամ մերժելու մասին որոշումը: Այսինքն, ապաստանի հայցի ժամանակ լիազոր մարմինը պարտավոր է մեկ միասնական որոշում կայացնել։ Միաժամանակ, հարկ է նշել, որ Օրենքի 11-րդ հոդվածի 2-րդ մասը վերաբերում է ոչ թե ապաստան հայցողին, այլ փախստականին։
Միաժամանակ, ներկայացված առաջարկը հակասում է Օրենքի  34-րդ հոդվածի 4-րդ մասի 3-րդ կետի պահանջին, համաձայն որի՝  լիազոր մարմինը իրականացնում է ապաստանի դիմումին առնչվող` սույն օրենքով սահմանված ընթացակարգերը և ունի դրանց վերաբերյալ համապատասխան որոշումներ կայացնելու բացառիկ իրավասություն։ ԱԱԾ տրամադրած եզրակացությունը լիազոր մարմնի համար պարտադիր լինելու դեպքում ապաստանի տրամադրումը դադարում է լիազոր մարմնի՝ Միգրացիոն ծառայության բացառիկ իրավասությունը հանդիսանալ։
	Ընդունվել է մասնակի:










































Չի ընդունվել, քանի որ Ազգային անվտանգության ծառայությունում ապաստան հայցողի վերաբերյալ տեղեկատվությունը ձեռք է բերվում օպերատիվ-հետախուզական միջոցառումներ իրականացնելով, որոնց արդյունքների վերաբերյալ տեղեկությունները <<Օպերատիվ-հետախուզական գործունեության մասին>> օրենքի  համաձայն հրապարակման ենթակա չեն:



















Ընդունվել է:
	Նախագծով սահմանվել է, որ ազգային անվտանգության հարցերով լիազոր մարմնի կողմից ապաստան հայցողի` Հայաստանի Հանրապետության ազգային անվտանգության համար հնարավոր վտանգ ներկայացնելու մասին եզրակացությունը տրամադրվում է միգրացիայի հարցերով լիազոր մարմնի դիմումն ստանալուց հետո երկու ամսվա ընթացքում` հաշվի առնելով այն հանգամանքը, որ այդ ժամկետում ՀՀ ԱԱԾ կողմից պետք է իրականացվեն մի շարք օպերատիվ-հետախուզական միջոցառումներ: 

























































Կատարվել է համապատասխան փոփոխություն:

	2. ՀՀ արդարադատության նախարարություն
26.02.2020թ. 
N 01/27.4/4246-20
	Նախագծով նախատեսվում է նոր խմբագրությամբ շարադրել օրենքի 34-րդ հոդվածի 4-րդ մասի 4-րդ կետը` նախատեսելով, որ միգրացիայի հարցերով լիազոր մարմինն ազգային անվտանգության հարցերով լիազոր մարմնին, ապաստան հայցողի` ՀՀ ազգային անվտանգության համար հնարավոր վտանգ ներկայացնելու մասին եզրակացություն տալու համար, պետք է դիմի ոչ միայն ՀՀ անօրինական մուտք գործած ապաստան հայցողների պարագայում, այլ նաև այն դեպքում, երբ ապաստան հայցողը ՀՀ մուտք գործած կլինի օրինական ճանապարհով, և վերը նշված եզրակացության առկայությունը կհանդիսանա պարտադիր պայման միգրացիայի հարցերով լիազոր մարմնի կողմից ապաստանի տրամադրման հարցով որոշում կայացնելու համար:
Միաժամանակ, առաջարկվում է լրացում կատարել օրենքի 35-րդ հոդվածի 1-ին մասի 1-ին կետում` սահմանելով, որ ազգային անվտանգության հարցերով լիազոր մարմնի կողմից ապաստան հայցողի` ՀՀ ազգային անվտանգության համար հնարավոր վտանգ ներկայացնելու մասին եզրակացությունը տրվում է միգրացիայի հարցերով լիազոր մարմնի դիմումն ստանալուց հետո երկու ամսվա ընթացքում:
Այս առումով հարկ ենք համարում նշել, որ օրենքի 52.1-ին հոդվածով նախատեսված են ապաստանի տրամադրման արագացված ընթացակարգերը: Մասնավորապես` հիշյալ հոդվածի 4-րդ և 5-րդ մասերի համաձայն` <<ապաստանի տրամադրման արագացված ընթացակարգերի նկատմամբ կիրառվում են սույն օրենքով ընդհանուր ընթացակարգերի համար սահմանված կանոնները: Միգրացիայի հարցերով լիազոր մարմինը համապատասխան որոշում է կայացնում արագացված ընթացակարգը սկսելու օրվանից ոչ ուշ, քան 10 աշխատանքային օրվա ընթացքում: Լիազոր մարմնի պատճառաբանված որոշմամբ դիմումի քննարկման ժամկետը կարող է երկարաձգվել մինչև մեկ ամիս ժամանակով:>>:
Այս առումով գտնում ենք, որ ազգային անվտանգության հարցերով լիազոր մարմնի կողմից ապաստան հայցողի` ՀՀ ազգային անվտանգության համար հնարավոր վտանգ ներկայացնելու մասին եզրակացության տրամադրման երկամսյա ժամկետ նախատեսելիս անհրաժեշտ է նկատի ունենալ նաև ապաստանի տրամադրման արագացված ընթացակարգերը, մասնավորապես` որոշման կայացման ժամկետները:

	Ընդունվել է:
	Նախագծի 3-րդ հոդվածը խմբագրվել է:

	3. ՀՀ վարչապետի աշխատակազմի իրավաբանական վարչություն
	  Նախագծի 3-րդ հոդվածով առաջարկվում է ազգային անվտանգության ծառայության կողմից տեղեկությունների տրամադրման համար սահմանել ժամկետ: Այս համատեքստում հարկ է նկատի ունենալ, որ <<Փախստականների և ապաստանի մասին>> օրենքի 36-րդ և   37-րդ հոդվածները սահմանում են համապատասխանաբար ոստիկանության և արտաքին գործերի նախարարության կողմից տեղեկությունների տրամադրման կարգերը, որոնց համար ևս ժամկետներ սահմանված չեն:
   Ուստի անհրաժեշտ է ցուցաբերել համակարգային մոտեցում` նշված հոդվածներում հստակեցնելով տեղեկությունների տրամադրման ժամկետները:
	Ընդունվել է:
	Կատարվել է համապատասխան փոփոխություն:

	4. ՀՀ ֆինանսների նախարարություն
19.11.2019թ.
N 01/11-4/19009-19
	Դիտողություններ և առաջարկություններ չունի:
	
	

	5. ՀՀ արտաքին գործերի նախարարություն
21.11.2019թ. 
N 1111/17526-19
	Դիտողություններ և առաջարկություններ չունի:
	
	

	6. ՀՀ ոստիկանություն
23.03.2020թ. 
N 1/21/10997-20
	Դիտողություններ և առաջարկություններ չունի:
	
	



	7. Նախագիծը հանրային քննարկման նպատակով տեղադրվել է www.e-draft.am կայքում
	Առաջարկություններ չեն ստացվել:
	
	

	8. ՀՀ արտաքին գործերի նախարարություն 21.05.2020թ. 
N 1111/10490-20
	Դիտողություններ և առաջարկություններ չունի:
	
	






Ազգային անվտանգության ծառայություն   

